
Қазақ елі көптен күткен Тәуелсіздік күніне жетті. Осы бірнеше жыл ішінде біз өзімізді 

еркін сезінуге және бұрынғы болмысымызды қалпына келтіруге, жаңартып, жандандыруға 

керемет мүмкіндіктің куәсі болдық. 

Бабаларымыздың алдындағы ең жауапты міндет – ұрпақ бойына адамгершілік қасиетін 

дамыту болып келеді. Бұл тәрбие әр адамды ар – ұятты, әділетті, адал, кішіпейіл, қамқоршы, 

еңбекқор болуға, қиыншылыққа төзе білуге, ел намысын жырту, жаудан қайтпау, ата- тегін, 

дәстүрін сақтау, өз асылын қастерлеу, тапқырлық, алғырлық, ат құлағында ойнау, жасы үлкенге 

құрмет көрсету, қонақтың меселін қайтармау, көрші хақын жемеу, т.б. сияқты игі қасиеттерге ие 

болуға баулиды [1, 23].    

Атадан балаға мұра болған ауызша математикалық мұра, әлі күнге дейін қол жетімді. 

Кейде ертегі, кейде жұмбақ - жаңылтпаш, кейде мақал-мәтел, кейде өлеңдер, сиқырлы сөздер 

мен тапқырлық туралы мысалдар - біздің құнды математикалық мұраларымыз жоғалмай, қайта 

қалпына келтірілуі керек. Қазіргі уақытта қолданыстағы мектеп оқулықтары қазақ оқулығы 

бейнесіне толыққанды ене алмады. Кеңес заманы оқулықтарының аудармасы мен көшірмесі 

десек те болады. Жағдайды түзетудің бір жолы - қазақ халқының даналығы мен еңбекқорлығын 

бейнелейтін, қазақтың байырғы қара есептеріне негізделген этноматематика элементтерін 

қолдану, яғни тәрбиелік маңызы бар есептер мен математикалық тапсырмаларды құрастыру 

және сабақта ұтымды қолдану технологияларын іздеу.  Қолданстағы математика оқулықтарында 

қазақтың тарихи мәліметтері мен салт-дәстүрін, ұлттық ерекшеліктерімізді көрсете алатын 

есептер жоқтың қасы десек артық етпес. 

   Қазіргі кезде математикада қазақтың байырғы қара есептерін   қолданып жүрген мұғалімдер 

көп. Алайда, есептердің математикалық мазмұнында әр түрлі сынып материалдары 

болғандықтан, осы тапсырмаларды толық көлемде қолдану әдісі кейбір қиындықтарды тудыруы 

мүмкін. Сондықтан кейде екі мақсатты(оқыту және тәрбиелеу) біріктіретін қосымша есептер 

құрастыруға   тура келеді. Осылайша, оқулықтағы математикалық есептерді жаңадан пайда 

болған мәтінді есептермен толықтыру мектепте математиканы оқытудың тәрбиелік компонентін 

жақсартады. Төменде осы мақсатқа арналған есептерді ұсынамыз. 

1 – есеп. 

    Жаздың бір ыстық күнінде Көлтауысар, Мешкей және Тазшабала даладағы жылқышының 

үйіне кезігеді. Үй иесі құдайы қонақтарға 2 саба қымыз ұсынады. Ол сусынды Көлтауысар 5 

сағата, Мешкей бір сөтке ширекте, ал Тазшабала 6 сөтке ширекте тауыса алады.  

    Екі саба қымыз үшеуіне қанша уақытқа жетеді?  

    Егер Көлтауысар сағатына 1 торсық қымыз, Мешкей сағатына 1 ожау, ал Тазша бала сағатына 

1 қадақ қымыз ішсе,  онда 1 торсыққа неше қадақ сияды? 

Шешуі: 

    Алдымен уақытты стандартты түрге келтірейік:  

- «бір сөтке ширек», яғни 24сағат +6сағат немесе 30 сағат; 

- «6 сөтке ширекте», яғни            сағат. 

    Жұмыс өнімділіктерін анықтайтын болсақ, Көлтауысар сағатына бар қымыздың бестен бірін, 

Мешкей – отыздан бірін, ал Тазша бала -жүз елуден бірін тауысатынын байқаймыз. Ізделінді 

уақытты х деп белгілесек, келесідей теңдеу аламыз:   

    Теңдеудің шешімі есептің жауабын береді:  Екі саба қымызды үшеуі бірігіп, төрт сағат он 

минутта тауысады. 

   Бір торсық екі сабаның бестен бірі, ал бір қадақ екі сабаның жүз елуден бірі екені 

анықталғандықтан, олардың арасындағы қатынас жеңіл есептелінеді: 
 

 
 

 

   
   ,  

яғни бір торсық көлемі отыз қадақтай. 

2-есеп 

    Аман, Есен, Тұрар – үш ағайынды балалар, өрісте қалып қойған қозыны іздеп, Аман -түстік 

жер, Есен – бір көш жер, ал Тұрар – қой өрісіндей жер жүріп келген екен. Әңгіме барысында 

үшеуінің де жүрген жолдары тақ шақырым болғаны анықталды. Аман мен Есен бірігіп 54 

шақырым өткен екен. Бұл екеуінің біреуі тағы бір шақырым жүргенде, олардың өткен жол 

ұзындығы Тұрардың 11 жолындай болатындығы рас болса, әрқайсысы қанша шақырым жүрген? 

Есепте қолданылатын деректер: 

    Бір көш жер 10-15 шақырым. 

    Қой өрісіндей жер – 5-6 шақырым. 

    Түстік жер – 30-40 шақырым. 

    Шешуі: 

    Барлықтары тақ шақырым өткендігінен олардың өткен шақырмыдарының мүмкін сандық 

мәндерін тізіп шығуға болады: 

    Аманның жолы- 31,33,35,37,39 шақырымдардың бірі, Есеннің жолы – 11,13 немес 15 

шақырым, ал Тұрардың жолы – 5 шақырым ғана бола алады. 

    Тұрардың 11 жолы - 55 шақырым және бұл қашықтық 54 шақырымнан бір шақырымға артық. 

Ендеше, Аман мен Үсен бірігіп 54 шақырым жол өткен. Берілген сандар жиынынан қосындысы 

54 болатын бір ғана жұп бар, ол 39 бен 15. 

    Жауабы: Аман – 39 шақырым, Есен – 15 шақырым, Тұрар – 5 шақырым жол жүрген. 

3-есеп. 

Соңғы түй   ң  үг  ауыр 

    Ауыл жайлауға көшерде түйеге жүкті тиеу керек болды. Соңғы түйеге әкесі найза қаптан аз 

жүк тиесе үлкен ұлы бір пұттан көп жүк артты.  

    Сонда, әкесі мен ұлының артқан жүктерінің салмағы 85 келі болып шықты.  

Әкесі артқан жүгін тағы он екі түйеге артса, сондағы жүк салмағы Балуан Шолақтың көтерген 

бір батпан таразының тасымен теңесетіні рас болса, олардың әрқайсысы соңғы түйеге қанша 

келі жүк артқан?  

    Есеп құрастыру үшін қолданылған салмақ өлшемдері: 

Найза қап,  қанар – 70-80 кг. 

Пұт – 16 кг,  жуық. 

Батпан - әр елдің өлшемі әр түрлі. Балуан Шолақ көтерген 51 пұттық таразының тасы да бір 

батпан. 

    Шешуі: 

1) Әкесінің тиеген жүгінің салмағы 70 келіден аз, яғни 69, 68, 67,... келі болуы мүмкін 

2) Үлкен ұлының жүгі 16 келіден көп, яғни 17,18,19...келі бола алады. 

3) Балуан Шолақтың көтерген салмағы 816 келі(51 пұт).  

4) 816 келіні он екіге бөлсек, 68 келі, бұл әкесінің тиегені. 

5) 85-68 келі, яғни баласының артқан жүгінің салмағы 17 келі. 

Ес  рту. Қосымша деректер хабарлануы керек. 

4-есеп. 

    Ұлу жылы туған «боз баланың» жасы тышқан жылы туған «ойын баласының» жасынан неше 

есе артық болса, «тышқан жылы» туған «жігіт ағасының» жасынан сонша есе кем.  

    «Ойын баласының» жасы төртке еселі болса, әрқайсысы нешеде? 

      Адамның жасына байланысты атаулар:  

Бір жасқа дейін – нәресте 

1. 1-2 жас арасы – “бөпе” (қыз), “бөбек” (ұл) 

2. 2-3 жас арасы – “бүлдіршін” 

3. 3-5 арасы – “балдырған” 

4. 6-12 арасы – “ойын баласы” 

5. 12-15 арасы – “ересек бала” 

6. 16-19 арасы – “боз бала” 

7. 20-30 арасы – “жас жігіт” 

8. 30-40 арасы – “жігіт ағасы” 

9.  40-50 арасы – “ер түлегі” 

10.  450-60 жас – “аға жасы” 

- 11. 60-70 жаста – “қара сақал” 

- 12. 70-80 жастар – “ақ сақал” 

-  

- 1-кесте. Қазақша жыл санау кестесі 

    Шешуі: 

    Тышқан жылы туған «ойын баласының» жасы х болсын, сонда «жігіт ағасының» жасы 

      -өрнегімен анықталады. «Боз баланың» жасын у деп белгілесек, есеп шарты бойынша 

пропорция құрастыруға болады: 
 

 
 

     

 
. 

«Ойын баласының» жасы төртке еселі болғандықтан, ол 8 немесе 12 ғана бола алады. Бұл санды 

12 деп есептеулер жүргізсек, боз баланың жасы атауына сәйкес болмайтынын байқаймыз(  

  ), сондықтан «ойын баласы» сегізде. 

Олай болса, n-нің орнына натурал сандарды қоя отыра,  «боз бала» -он алтыда және «жігіт 

ағасы» - отыз екіде деген қорытындығы келеміз. 

    Ұлттық құндылықтарды дарыту мақсатында қазіргі оқулықтарда сирек болса да есептер 

кездесіп жатады. Алайда, ол есептер халықтық педагогикамен байланысты емес, яғни 

нақтысында ұлттық құндылықтарды дарыту мүмкіндіктері төмен. Қазақстандық авторлардың 

оқулықтарындағы математикалық мәтін көбінесе қазақша атауларды (жер, су, мал) қамтиды, 

бірақ «оқу материалдары» (тарихи дереккөздер, дәстүр элементтері) негізінде есеп құрастыруға 

немесе оқушыларды қазақ фольклорымен таныстыруға бағытталған есептер әлі де болса 

жеткіліксіз. Оқу, қолданбалы және басқа аспектілерді ескере отырып тақырыпқа сәйкес есеп 

құрастыру үшін көп уақыт пен күш жұмсалады, яғни жұмыс нәтижесі мұғалімнің тәжірибесі 

мен икемділігіне байланысты. 

